
ᑐᓴᒐᒃᓴᖅ 
ᑭᓇᐅᔭᓂᒃ ᖃᐅᔨᓴᖅᑎᕐᔪᐊᖅ ᑲᑎᒪᔨᕋᓛᓂᒃ ᑲᑎᒪᖃᑎᖃᕐᓂᐊᖅᑐᖅ  

ᐃᖃᓗᐃᑦ, ᓄᓇᕗᑦ (ᔭᓄᐊᕆ 29, 2002) - ᑲᓇᑕᒥ ᑮᓇᐅᔭᓂᒃ ᖃᐅᔨᓴᖅᑎᕐᔪᐊᖅ, ᒥᔅ ᓰᓚ ᕗᕋᐃᓱ, 
ᑲᑎᒪᔨᕋᓛᓂᒃ ᑲᑎᒪᖃᑎᖃᕐᓂᐊᖅᑐᖅ ᒐᕙᒪᒃᑯᑦ ᐊᐅᓚᓂᖏᓐᓄᑦ ᑲᑎᒪᔨᕋᓛᓂᒃ ᕕᑉᔪᐊᕆ 5, 2002-ᒥ, 
ᕿᒥᕐᕈᔭᖅᑐᕐᓗᓂ ᓯᕗᓪᓕᖅᐹᒥ ᐅᓂᒃᑳᓂᐊᕐᒥᓂ ᐊᕐᕋᒍᑕᒫᖅᓯᐅᒻᒥᒃ ᓄᓇᕗᑦ ᒪᓕᒐᓕᐅᖅᑎᖏᓐᓄᑦ.  

ᑮᓇᐅᔭᓂᒃ ᖃᐅᔨᓴᖅᑎᕐᔪᐊᖅ ᑲᓇᑕᒥ ᕿᒥᕐᕈᖃᑦᑕᖅᑐᖅ ᒐᕙᒪᒃᑯᑦ ᑮᓇᐅᔭᖁᑎᖏᓐᓂᒃ, ᓄᓇᕗᑦ ᒐᕙᒪᒃᑯᖏᓐᓂᒃ, 
ᐊᒻᒪᓗ ᒐᕙᒪᑐᖃᒃᑯᑦ ᑮᓇᐅᔭᖁᑎᖏᓐᓂᒃ, ᓄᓇᑦᑎᐊᑉᓗ ᔫᑳᓐᓗ ᑮᓇᐅᔭᖏᓐᓂᒡᓗ.  

ᐊᕐᕋᒍᑕᒫᑦ ᐅᓂᒃᑳᓕᐊᖓ ᓴᖅᑭᑎᑦᑎᕙᒃᑐᖅ ᐊᐅᓚᑦᑎᓂᕐᒧᑦ ᑐᕌᖓᔪᓂᒃ ᓴᖅᑭᑎᑕᐅᕙᒃᑐᓂᒃ ᕿᒥᕐᕈᓂᖅ 
ᐱᓕᕆᐊᖑᓕᕌᖓᑦ. 

ᕼᐊᓐᑐ ᑐᑐ, ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ ᐊᒻᒪᓗ ᐃᒃᓯᕙᐅᑕᕆᔭᐅᔪᖅ ᑲᑎᒪᔨᕋᓛᓄᑦ, ᐃᒪᓐᓇ ᐅᖃᓚᐅᖅᑐᖅ, 
"ᑲᑎᒪᖃᑎᒋᑎᓪᓗᑎᒍᑦ ᐊᐱᖅᓱᕈᓐᓇᕈᒫᖅᑕᖅᐳᑦ ᐱᒻᒪᕆᐅᔪᓂᒃ ᐅᖃᐅᓯᐅᓯᒪᔪᓂᒃ ᑮᓇᐅᔭᓂᒃ ᖃᐅᓴᖅᑎᕐᔪᐊᑉ 
ᐅᓂᒃᑳᓕᐊᖓᓂ, ᐊᒻᒪᑦᑕᐅᖅ ᐊᐱᕆᔪᓐᓇᕐᓂᐊᕐᒥᔭᖅᐳᑦ ᒐᕙᒪᒃᑯᑦ ᐃᓱᒪᒃᓴᖅᓯᐅᑦᑎᐊᖅᓯᒪᖕᒪᖔᑖ ᐱᔾᔪᑎᒋᑉᓗᒋᑦ 
ᐊᑭᑐᔫᑎᑦ ᐊᖏᔪᑦ ᐱᓕᕆᐊᖑᔪᑦ."  

ᐅᓖᐱᑲ ᐅᕿ ᕕᓕᔭᒻᔅ, ᒪᓕᒐᓕᐅᖅᑎ ᖁᑦᑎᒃᑐᒧᑦ, ᐃᒪᓐᓇ ᐅᖃᓚᐅᕐᒥᔪᖅ, "ᑮᓇᐅᔭᓂᒃ ᖃᐅᔨᓴᖅᑎᐅᑉ 
ᐅᓂᒃᑳᓕᐊᖓ ᐅᖃᐅᓯᖃᕐᒪᑦ ᓄᓇᓕᓕᒫᓄᑦ ᑐᕌᖓᔪᓂᒃ, ᓲᕐᓗ ᓇᓗᓇᐃᔭᐃᔭᕆᐊᖃᕐᓂᕐᒥᒃ ᑭᒃᑯᑦ ᑲᒪᔨᐅᓇᔭᕐᒪᖔᑖ 
ᐊᑭᒋᔭᐅᓂᐊᖅᑐᓂᒃ ᐊᕙᑎᑉᑎᓐᓂᒃ ᓴᓗᒻᒪᖅᓴᐃᓂᕐᒧᑦ ᐅᓗᕆᐊᓇᖅᑐᓂᒃ ᓄᓇᕗᒥ."  

ᑲᑎᒪᓂᖅ ᐱᒋᐊᕐᓂᐊᖅᑐᖅ 10:00-ᒥ ᐅᑉᓛᒃᑯᑦ ᑐᒃᑐ ᑲᑎᒪᕝᕕᖓᓂ ᒪᓕᒐᓕᐅᕐᕕᖕᒥ. ᑲᑎᒪᓂᖅ ᐅᒃᑯᐃᖔᕐᓂᐊᖅᑐᖅ 
ᐃᓄᖕᓄᑦ ᑕᐅᑐᒋᐊᖅᑐᕈᓐᓇᖁᑉᓗᒋᑦ ᐊᒻᒪᓗ ᑕᓚᕕᓴᒃᑯᑦ ᓴᖅᑭᔮᕐᓂᐊᖅᑐᖅ ᐃᖃᓗᖕᓂ ᑕᓚᕕᓴᐅᑉ ᓵᓄᖓᓂ 33-ᒥ 
ᐊᒻᒪᓗ ᓈᓚᐅᑎᒃᑯᑦ ᑐᓴᖅᓴᐅᓂᐊᖅᖢᓂ 94.9  -ᒥ ᐊᒻᒪᓗ 93.7  -ᒥ.  

ᐊᒥᓲᓕᖅᑎᖅᓯᒪᔪᑦ ᑮᓇᐅᔭᓂᒃ ᖃᐅᔨᓴᖅᑎᐅᑉ ᐅᓂᒃᑳᓕᐊᖓ ᐊᑐᐃᓐᓇᐅᔪᖅ ᒪᓕᒐᓕᐅᕐᕕᖕᒥ ᐊᒻᒪᓗ ᖃᕆᑕᐅᔭᒃᑯᑦ 
ᓇᓂᔭᐅᔪᓐᓇᖅᖢᓂ http:\\www.oag-bvg.gc.ca 

 

ᑐᑭᓯᒋᐊᒃᑲᓐᓂᕈᒪᒍᑉᓯ ᖃᐅᔨᒋᐊᕐᕕᐅᔪᓐᓇᖅᑐᖅ: 
 
ᑑᓂ ᕉᔅ  
ᑐᓴᐅᒪᖃᑦᑕᐅᑎᓕᕆᔨ  
ᐅᖃᓘᑖ: (867) (867)  
ᓱᑲᔪᒃᑯᑦ: (867) (867)  
ᖃᕆᑕᐅᔭᒃᑯᑦ: trose@gov.nu.ca 

 


